
 Se desexas utilizar o servizo de autobús para desprazarte ao campus de Vigo da Universidade de Vigo 

CUVI, deberás inscribirte, preferiblemente antes do 7 de setembro, data de inicio do curso académico.

Como en cursos anteriores, ASEUGA realizará o transporte a través de que será a Autocares Rías Baixas, 

encargada de todas as xestións referentes ao devandito  transporte.  servizo de

Para viaxar á universidade podes inscribirte no servizo de autobús de forma telemática a través do 
FORMULARIO DE ALTA E REACTIVACIÓN DO SERVIZO, dispoñible na páxina web de Autocares Rías 
Baixas, no apartado .RUTAS/Universidade de Vigo

1. Se é A PRIMEIRA VEZ que utilizas o servizo. 

Se viaxas en autobús á universidade por primeira vez ou non dispós da , deberás cubrir tarxeta UNIBono
a Solicitude de Nova Inscrición.

Ao cubrir a solicitude, selecciona onde recoller a  , que recibirás tras o rexistro:tarxeta UNIBono

Ÿ Autocares Rías Baixas (Salcedo): luns a venres de 08:30 a 19:00 h.

Ÿ Viajes Deza (Pontevedra/Marín): luns a venres de 09:30 a 13:30 e de 17:00 a 19:00 h. excepto agosto

A  é unha tarxeta , persoal e intransferible. Deberás pasala tarxeta UNIBono electrónica sen contacto
polo lector cada vez que subas ao autobús, do contrario non poderás acceder ao servizo. Ten validez para 
todos os días lectivos con actividade académica, segundo o calendario oficial da Universidade de Vigo (de 
setembro a xullo).

O importe pola emisión da tarxeta UNIBono será de 3 €, que serán abonados no momento de darse de 
alta por primeira vez no servizo de transporte á universidade. Poderás utilizar a mesma tarxeta durante 
todos os cursos académicos nos que permanezas de alta no servizo. En caso de perda, roubo ou deterioro, 
deberás solicitar unha nova e abonar outra vez os 3 € correspondentes á súa emisión.

2. Se XA UTILIZACHES o servizo e conservas a túa tarxeta UNIBono

Se xa viaxaches no autobús á universidade, conservas a túa tarxeta e non hai cambios nos teus datos, 
só terás que reactivar a alta no servizo cumprimentando a Solicitude de Reactivación/Baixa dispoñible na 
páxina web, indicando a data na que desexas reiniciar o servizo.

A reactivación será efectiva cando recibas un correo electrónico de confirmación indicando que a túa 
tarxeta xa está novamente activa.

Se hai algún cambio nos teus datos ou non dispós da tarxeta UNIBono, terás que volver cubrir a 
Solicitude de Nova Inscrición.

3. Se desexas DARTE DE BAIXA durante o curso

Se queres deixar de utilizar o servizo de autobús antes de rematar o curso universitario, deberás darte 
de baixa a través da Solicitude de Reactivación/Baixa dispoñible na páxina web. A solicitude deberá 
presentarse antes de comezar o mes no que desexas causar baixa. Non se admitirán reclamacións unha 
vez iniciado o mes. 

A baixa considerarase efectiva cando recibas o correspondente correo electrónico de confirmación.

Non é necesario devolver a tarxeta UNIBono.

https://www.autocaresriasbaixas.com/rutas/u-vigo-marin-pontevedra-campus-vigo/


Existen tres modalidades para abonar o servizo de transporte en autobús á universidade:

Pago Mensual. Domicilia a través da conta bancaria o pago do servizo mes a mes. 

UNIBONO Anual. Un curso máis poñemos á túa disposición o , a opción máis vantaxosa UNI  ANUALBONO

se vas utilizar o autobús durante todo o ano. Ao abonar o curso completo por adiantado, benefíciaste dun 

desconto superior ao 10 % e podes realizar viaxes ilimitadas á Universidade de Vigo durante todos os días 

lectivos con actividade académica, segundo o calendario oficial (de setembro a xullo).

Se o servizo de transporte tivese que suspenderse, temporal ou definitivamente, ou se decides darte de 

baixa antes de rematar o curso, devolverémosche o importe correspondente aos meses pendentes, 

perdendo unicamente o desconto aplicado e o mes no que se faga efectiva a baixa.

UNIBONO10. Se utilizas o servizo de forma ocasional, podes optar polo UNIBONO 10. Esta modalidade 

permite realizar 10 viaxes  á Universidade de Vigo - CUVI por 55 €, podendo utilizalas durante todo o curso 

académico. Solicítaa na web unibono10

1. Vehículos. Os autobuses que realizan o servizo están debidamente autorizados pola administración 
competente, e contan con todas as medidas de seguridade e confort necesarias para a túa viaxe.

2.  Incidencias na viaxe. No caso de que se producise unha avaría en ruta, faremos todo o posible para 
ofrecer unha solución no menor tempo posible e garantir a continuidade do desprazamento.

3. Horarios e paradas. Os horarios de paso e chegadas ao destino son orientativos e poden variar en 
función das condicións do tráfico. Tanto os horarios como as paradas poden modificarse para adaptar o 
servizo ás necesidades da maioría do alumnado. 

Podes consultar e descargar a información actualizada na nosa web: RUTAS/Universidade de Vigo

Nos meses de xuño e xullo haberá servizo tanto nos días lectivos como nos períodos de exames, cun 
horario reducido.

4. Avisos do servizo.  Ao longo do curso poderán producirse modificacións nas datas, horarios, paradas 
ou nas condicións do servizo. Sempre que isto ocorra, informarémoste o antes posible por correo 
electrónico ou a través das nosas redes sociais.

Recomendámosche consultar regularmente a nosa páxina web e seguirnos nas redes para estar ao día 
de avisos de última hora, cambios nas rutas e outras novidades.

Ÿ www.instagram.com/autocares_riasbaixas 

Ÿ  www.facebook.com/autocaresriasbaixas

5. Contacto e suxestións. Queremos seguir mellorando o servizo e a túa opinión é moi importante para 
nós. Se tes algunha dúbida, necesitas máis información ou queres facernos chegar unha proposta de 
mellora, podes utilizar o formulario de contacto dispoñible na nosa páxina web, no apartado . CONTACTO
Tamén podes chamarnos ao 986 856 622 ou escribirnos a universidad@autocaresriasbaixas.com.

https://www.autocaresriasbaixas.com/unibono10/
https://www.autocaresriasbaixas.com/unibono10/
https://www.autocaresriasbaixas.com/rutas/u-vigo-marin-pontevedra-campus-vigo/
https://www.autocaresriasbaixas.com/contacto/


Validez da tarxeta

A mesma tarxeta poderá acompañarte durante todos os cursos académicos nos que permanezas de alta 
no servizo de transporte á Universidade. 

Non é necesario devolvela ao finalizar cada curso.

Orixe

Destino

A é unha tarxeta electrónica sen contacto que che permitirá acceder ao servizo de tarxeta UNIBono 
transporte universitario de forma rápida e cómoda.

Como utilizala

Cada vez que subas ao autobús de Autocares Rías Baixas deberás:

Ÿ Achegar a tarxeta á zona central do lector da canceladora, coa 
parte do chip orientada cara ao dispositivo.

Ÿ Agardar a escoitar un sinal acústico, que confirmará que a 
validación se realizou correctamente.

Leva a tarxeta nun lugar de fácil acceso para poder validala 
comodamente ao subir ao autobús, xa que é imprescindible facelo en 
cada viaxe. 

Se non a cancelas ao acceder, non poderás utilizar o servizo.

Como conservar a túa tarxeta en bo estado

Para garantir o seu correcto funcionamento, recomendámosche seguir estas indicacións:

Ÿ Non dobres a tarxeta nin a perfores. Poderías danar a antena interna e impedir o seu correcto 
funcionamento.

Ÿ Nunca a pegues ao teléfono móbil nin a gardes xunto a dispositivos que emitan campos 
electromagnéticos intensos, como os microondas.

Ÿ Evita expoñela ao sol e a altas temperaturas durante longos períodos, así como a cambios bruscos de 
temperatura.

Ÿ Protéxea da humidade e de ambientes corrosivos, como o salitre mariño.

Ÿ Non a limpes con produtos abrasivos ou corrosivos. Para limpala, utiliza un pano suave e seco ou 
lixeiramente humedecido.

Ÿ Gárdaa nun portatarxetas ou nun lugar onde estea protexida de golpes e deformacións.

Se observas que a tarxeta presenta problemas de lectura, ponte en contacto connosco para comprobar o 
seu estado.


